
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(৩৭)



এবং টমও গাত্রোত্থান পুরঃসর কাষ্ঠ তুলিতে নিয়োগ হইলেন। ইভা তৎকালে আপন জনকের সহিত জাহাজের ধারে গরাদের নিকটে দণ্ডায়মান থাকিয়া অন্যান্য নৌকার যাতায়াত দেখিতেছিলেন, এমন সময়ে বাম্পীয় জাহাজে ধাকা লাগাতে ইভা থরমর করিয়া কম্পবান হইয়া জলে পতিত হইলেন। তদ্দর্শনে তাহার পিতা শঙ্কাকুল হওত সলিলে বাঁপ দিয়া পড়িলেন। টমও তৎকালে ইভাকে এরূপাবস্থায় জলমগ্ন হইতে দেখিয়া কাতরাপন্ন হইয়া সলিলে লম্ফ প্রদান করত এদিক ওদিক অন্বেষণ পুরঃসর তাহার হস্ত ধারণ করিয়া জলের উপরিভাগে উত্তোলন করিলেন এবং কিয়দ্দূর সাঁতার দিয়া জাহাজের নিকটবর্ত্তী হইয়া তাহাকে তুলিয়া ধরাতে উপর হইতে এক জন লোক তাহার হস্ত ধরিয়া তদুপরি লইলেন, কিন্তু ইভা তখন অজ্ঞানাবস্থায় ছিলেন। পরে ক্ষণেককাল বিবিলোকদিগের ঘরে রাখাতে কিঞ্চিৎ সুস্থ হইয়াছিল। তাহার পিতা টমের এইরূপ ব্যবহার সন্দর্শন করিয়া অতিশয় প্রীত হইলেন। এবং তাহার তনয়াকে জলমগ্ন হইতে উদ্ধার করত মৃত্যুর গ্রাস হইতে আনয়ন পূর্ব্বক তাঁহার ক্রোড়ে প্রদান করিয়াছিলেন, তন্নিমিতে টমকে বিস্তর ধন্যবাদ দিলেন এবং অসীম আনন্দসাগরে নিমগ্ন হইলেন। ইভাও পূর্ব্বাপেক্ষা টমকে অধিক ভালবাসিতে লাগিলেন। যে পর্য্যন্ত না তাহার পিতা টমকে ক্রয় করিলেন, সে পর্য্যন্ত তিনি কোন মতেই সুস্থির হইলেন না।

				 এই পাতা শেষ সম্পাদিত হয়েছে ০৬:২৮টার সময়, ৫ সেপ্টেম্বর ২০২১ তারিখে।

